«Коми Республикаса вузӧс вӧчысьяслӧн лоас содтӧд позянлун петны дінмукостса рынок вылӧ»

Та йылысь юӧртіс дінмуса Веськӧдлан котырлӧн Веськӧдлысьӧс вежысь Алексей Старцев Санкт-Петербургын республикаса некоммерческӧй ёртасьӧм котыртӧм серти удж кузя аддзысьлӧм бӧрын помшуӧмъяс видлалігӧн. «Коми Республика - Санкт-Петербург» вузасян керка артыштӧма лӧсьӧдны Коми Республикаса Веськӧдлан котыр да Санкт-Петербургса Веськӧдлан котыр костын вузасьӧм да экономика боксянь, социальнӧя да культурнӧя ёртасьӧм йылысь артмӧдчӧм серти.

«Коми Республика - Санкт-Петербург» вузасян керка восьтӧмыс сетас дінмуса предприятиеяслы содтӧд позянлун вӧзйыны ассьыныс тӧваръяссӧ дінмукостса тшупӧд вылын. Вузасян керка лоас зэв бур площадкаӧн, кӧні позяс дінмуяс костын кутны восьса йитӧд», - пасйис Веськӧдлан котырса Веськӧдлысьӧс вежысь.

Вузасян керка подув вылын лоас площадка выставкаяс да презентацияяс нуӧдӧм вылӧ, кӧні Коми Республикаса предприятиеяс вермасны петкӧдлыны ассьыныс прӧдукцияяс да проектъяс. Вузасян керка восьтӧмыс отсалас миян предприятиеяслы вӧзйыны ассьыныс вузӧс да услугаяс, петкӧдны найӧс дінмукостса рынок вылӧ.
